
Hukumar USAID Za Ta BunKkasa Harkokin
Kasuwanci Tsakanin Nijeriya da Amirka

A ranakun 12 zuwa 13 ga watan Afrilu, Dandalin Harkokin Kasuwanci da Zuba
Jarurruka, na Hukumar Ci Gaban Harkokin Duniya ta Amirka, dake Yammacin
Afrika, ya bayar da horo ga jami’an gudanar da ayyuka, na Kasashe bakwai, dake
yankin Yammacin Afrika, domin taimaka wa harkokin kasuwanci, da kuma
daidaita takardun da ake bukata, dangane da sayar da kayayyaki ga Kasar Amirka,
a KarKashin Dokar Shirin Bayar da Damar Inganta Nahiyar Afrika, (AGOA).
Jami’an gudanar da harkokin, daga Cibiyoyin Bayar da Masaniyar Harkokin
Ciniki, na Shirin na AGOA, (ATRCs), dake Nijeriya, kazalika da Kasashen Benin,
da Burkina Faso, da Cameroon, da Cote d’Ivoire, da Ghana, da kuma Senegal ne,
suka kira wannan taron, bisa ga irin yadda za a rika gudanar da sirrin harkokin
kasuwanci, da inganta sayar da kayayyaki, da harkar ingantawa da kuma sawwaka
wa wadanda ke sayar da kayayyakin ke da da su. Har ila yau, masu halartar taron,
sun amfana da kyawawan hanyoyin dake daukacin yankin, sun kuma yi musayar
masaniya, wajen taimaka wa harkokin masu sayar da kayayyaki.

Taron, wanda cibiyoyin na ATRCs, suka gudanar da sauran cibiyoyi, ya taimaka
wa ‘yan kasuwa fiye da dubu biyu da 700, wajen sanin hanyoyin sayar da
kayayyaki ga Kasar Amirka, ta hannun shirin na AGOA, wanda ke kawar da biyan
kudaden fito, da kuma ushurar dubban kayayyakin da ake jigila daga Kasashen na
yammin Yankin Saharar Afrika. Tun 2005, hukumar ta USAID ke wadata tallafin
ginawa da kuma dorewar Kungiyoyin cibiyoyin na ATRC, da ma cibiyoyin dake
kiran tarurrukan na koyar da al’amurran da suka jibinci harkokin ciniki, ga
kamfanoni. Tallafin ya hada da bayar da horo, da kuma rage tsadar kudaden jarin
fara sayar da kayayyakin, da Kara taimaka wa cibiyoyin na ATRCs, wajen inganta
Karfin masu sayar da kayayyakin, da hulda da kasuwanni, da kuma wadansu
dabaru, na musamman, game da bunKasa harkokin cinikin yanki.

Hukumar ta USAID, ta taimaka, matuka, wajen yin amfani da farashin shirin na
AGOA, a daukacin yankin na Yammacin Afrika. Ana sa ran kowace cibiya daga
cikin cibiyoyin na ATRC, za ta gudanar da wani tsari, na inganta harkokin sayar da
kayayyakin kamfanonin, da kuma samun duk wata damar da shirin na AGOA ke



bayarwa. Wadannan tsare-tsaren sun hada da bunkasawa da kuma wadata dabarun
sirri, ta hannun Kungiyoyin ciniki da kasuwanci, ko kuma kai-tsaye, ga wadanda ke
gudanar da harkokin kasuwancin; da inganta harkokin kasuwanci da sayar da
Karfafa dabarun bayar da shawarwarin gudanar da al’amurra, ta hanyar bayar da
tallafi, kai-tsaye, ga kamfanoni, don taimaka ma su fahimtar sharudda da
abubuwan da kasuwa ke bukata, da tanadar kayayyaki, da yi ma su alama, da
yanke farashi, da kashe kudade; da kuma wadata harkokin inganta harkokin
kasuwancin, ta hannun baje koli da gudanar da dangantaka tsakanin Kasashen dake
da alaka da harkokin kasuwancin; kazalika da wadata takardun da za su taimaka
wa harkokin na kasuwanci.

Wannan taimakon, na gina wani KwakKwaran harsashe da dorewar duk wata
cibiyar da za ta wadata harkokin da za su inganta kamfanoni, da bunKasa Karfinsu,
na gudanar da harkokin kasuwanci, a yankin, da kuma sayar da kayayyaki ga
kasuwannin Kasashen waje.

Cibiyar ta ATRC, dake Birnin Abuja, ta na nan, a Hukumar Inganta Harkokin
Sayar Kayayyaki ga Kasashen Waje ta Nijeriya, dake Lamba 424, Titin Aguiyi
Ironsi, na Unguwar Maitama. Domin Karin bayanai, to, a tuntubi Jami’in Gudanar
da Harkokin na Cibiyar ta ATRC, Joseph Ogungbade, ta wayar tarho, kamar haka:
+234-803-604-5705, ko wasiKar yanar-gizo mai adireshi: joeog2001(@yahoo.com

BAYANI GA EDITOCI:

Dandalin Harkokin Zuba Jarurruka da Ciniki na Hukumar USAID, dake Yammacin Afrika, na
hulda da manyan abokai dake nahiyar Afrika, domin ingantawa, da janyo hankalin masu saye, da
zuba jarurruka, da kuma inganta yin aiki da sharuddan. Har ila yau, dandalin harkokin cinikin,
na jagorancin duk wani KoKari na gwamnati, da kamfanoni, na magance dukan abinda kawo
cikas ga gasar sayar gudanar da kasuwanci, da samun damar fadada harkokin ciniki, da kuma
bayyana duk wata damar da ake da ita, ga masu zuba jarurruka, a kamfanonin Yammacin Afrika,
da ma Kara gudanar da zuba jarurrukan, a yankin. Domin Karin bayanai, a ziyarce mu, a shafin
yanar-gizo mai suna: www.watradehub.com.

Hukumar USAID ce ke taimaka wa Ofishin Yankin na Yammacin Afrika, da nufin inganta
harkokin jin dadi da bunKasa tattalin arzikin dake yankin na Yammacin Afrika. Kasashe har 21
ne, da kuma hukumar ta USAID, dake Yammacin Afrika, ke zayyanawa da kuma aiwatar da
shirye-shirye, tare da hadin hannun abokan dake Yammacin na Afrika, wajen Karfafa tsarin
warware duk wani rashin zaman lafiya, da taimaka wa bunKasar tattalin arziki, da kuma fadada
kyautata harkokin kiwon lafiya. Jama’ar Amirka, ta hannun hukumar ta USAID, na wadata
taimakon agaji da tattalin arziki, ga fiye da Kasashe 100, dake fadin duniya. Domin Karin
bayanai, a ziyarce mu, a shafin yanar-gizo mai suna: http://www.usaid.gov/west-africa-regional.

